
जिसका उत्‍तर 17 दिसम्‍बर, 2018 को दिया जाना है ।
*****
कृष्णा और गोदावरी बोर्डों के अध्यक्षों का नाम-निर्देशन
772. श्री धर्मपुरी श्रीनिवास: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि कृष्णा नदी प्रबंधन बोर्ड (केआरएमबी) तथा गोदावरी नदी प्रबंधन बोर्ड (जीआरएमबी) के अध्यक्षों के पद रिक्त हो चुके हैं और नए अध्यक्षों की नियुक्ति में विलंब हो रहा है; 
(ख) 
यदि हां, तो तत्संबंधी ब्यौरा क्या है; और 
(ग) 
आंध्र प्रदेश और तेलंगाना के बीच कृष्णा और गोदावरी नदियों के जल की हिस्सेदारी पर बारंबार होने वाले मतभेद को ध्यान में रखते हुए नए अध्यक्षों की नियुक्ति हेतु सरकार द्वारा क्या कार्रवाई की गई है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) जी, नहीं। 
(ख) और (ग) गोदावरी नदी प्रबंधन बोर्ड (जीआरएमबी) के अध्‍यक्ष का पद पहले ही भरा हुआ है तथा उस पर एक नियमित पदधारी मौजूद है। कृष्‍णा नदी प्रबंधन बोर्ड (केआरएमबी) के अध्‍यक्ष के पद पर     भी 04.12.2018 तक एक नियमित पदधारी मौजूद था। तथापि, 04.12.2018 को केआरएमबी के अध्‍यक्ष का पद पदधारी श्री ए.एस.पी. सिन्‍हा की आकस्मिक मृत्‍यु हो जाने के कारण रिक्‍त हो गया। अध्‍यक्ष, केआरएमबी के पद के अतिरिक्‍त कार्यभार को पद के नियमित आधार पर भरे जाने तक अध्‍यक्ष, जीआरएमबी को सौंपे जाने का प्रस्‍ताव प्रक्रियाधीन है। 
******
